КОМИ РЕСПУБЛИКАЛӦН ОЛАНПАС

“Коми Республикаын сьӧмкуд система да сьӧмкуд удж йылысь”
Коми Республикаса Оланпасӧ вежсьӧмъяс пыртӧм йылысь

Примитӧма Коми Республикаса
Каналан Сӧветӧн	2017 вося ӧшым тӧлысь 21 лунӧ

1 статья. Пыртны “Коми Республикаын сьӧмкуд система да сьӧмкуд удж йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2007, 12 №, 5265 ст.; 2008, 5 №, 197 ст.; 12 №, 730 ст.; 2009, 33 №, 621 ст.; 2010, 17 №, 391 ст.; 37 №, 864 ст.; 2011, 14 №, 329 ст.; 37 №, 991 ст.; 48 №, 1370 ст.; 54 №, 1627 ст.; 2012, 51 №, 1158 ст.; 2013, 11 №, 234 ст.; 18 №, 369 ст.; 37 №, 700 ст.; 2014, 13 №, 203 ст.; 27 №, 511 ст.; 29 №, 565 ст.; 35 №, 732 ст.; 2015, 8 №, 98 ст.; 11 №, 131 ст.; 21 №, 294 ст.; 22 №, 306 ст.; 2016, 10 №, 115 ст.; 17 №, 232 ст.; 237 ст.; 22 №, 340 ст.) татшӧм вежсьӧмъяс:
1. 21 статьяса 31 юкӧнын:
1) нёльӧд абзацын “оланпасӧн урчитӧм случайясын.” кывъяс вежны “оланпасӧн урчитӧм случайясын;” кывъясӧн;
2) содтыны татшӧм сюрӧса витӧд да квайтӧд абзацъяс:
“республиканскӧй сьӧмкудйысь меставывса сьӧмкудъяслы торъя мога субсидияяс, субвенцияяс да мукӧд сьӧмкудкостса трансферт сетӧм вылӧ, кутшӧмъясӧс отчётнӧй финансӧвӧй воын сетісны меставывса сьӧмкудйысь сьӧм босьтысьяслысь сьӧм кӧсйысьӧмъяс мынтӧм вылӧ колана мындаын, кутшӧмъясӧс сьӧмӧн могмӧдан ӧшмӧсӧн вӧліны индӧм сьӧмкудкостса трансфертъяс, сьӧмкудса видзтӧм ассигнование коляс мындаысь оз унджык ыдждаын веськӧдӧны индӧм могъяс вылӧ лӧсялана сьӧмкуд ассигнование содтӧм вылӧ республиканскӧй сьӧмкуд йылысь Коми Республикаса оланпасӧн урчитӧм случайясын;
юридическӧй кывкутысьяслы субсидияяс сетӧм вылӧ, кутшӧмъясӧс отчётнӧй финансӧвӧй воын сетісны субсидия босьтысьяслысь сьӧм кӧсйысьӧмъяс мынтӧм вылӧ колана мындаын, кутшӧмъясӧс сьӧмӧн могмӧдан ӧшмӧсӧн вӧліны индӧм субсидияяс, сьӧмкудса видзтӧм ассигнование коляс мындаысь оз унджык ыдждаын веськӧдӧны индӧм могъяс вылӧ лӧсялана сьӧмкуд ассигнование содтӧм вылӧ республиканскӧй сьӧмкуд йылысь Коми Республикаса оланпасӧн урчитӧм случайясын.”.
2. 41 статьяӧ содтыны татшӧм сюрӧса 71 юкӧн:
“71. Республиканскӧй сьӧмкуд йылысь оланпас серти республиканскӧй сьӧмкуд сьӧмӧн медшӧр вӧдитысьяслӧн помшуӧмъяс подув вылын Федеральнӧй казначействолӧн мутас органъяслы вермӧны сетны сьӧмкудкостса трансфертъяс вуджӧдӧм серти республиканскӧй сьӧмкуд сьӧм босьтысьлысь уджмогъяс, кутшӧмъясӧс сетӧны республиканскӧй сьӧмкудйысь меставывса сьӧмкудлы торъя мога субсидияясӧн, субвенцияясӧн да мукӧд сьӧмкудкостса трансфертӧн сы мындаын, мыйта колӧ меставывса сьӧмкудйысь сьӧм босьтысьяслӧн рӧскод серти сьӧм кӧсйысьӧмъяс мынтӧм вылӧ, кутшӧмъясӧс сьӧмӧн могмӧдан ӧшмӧсӧн лоӧны татшӧм сьӧмкудкостса трансфертъяс, Федеральнӧй казначействоӧн урчитӧм пӧрадокын.”.
3. 44 статьяӧ содтыны татшӧм сюрӧса 5 юкӧн:
[bookmark: __DdeLink__274_3810360287]“5. Коми Республикаса Веськӧдлан котырлӧн нормативнӧй инӧда актъясӧн урчитӧм случайясын кырымалӧны сьӧмкуд кӧсйысьӧмъяс серти вынсьӧдӧм лимитъяслӧн вына кадколастысь дырджык кадколаст вылӧ республиканскӧй сьӧмкудйысь меставывса сьӧмкудъяслы субсидияяс сетӧм йылысь артмӧдчӧмъяс индӧм актъясӧн урчитӧм сьӧм мындаын да кадколастъяс вылӧ.”.
4. 60 статьяса 18 пункт, 34 пунктын мӧд, коймӧд, витӧд да дас кыкӧд абзацъяс, 35 – 37, 381, 382 да 42 пунктъяс киритны.

2 статья. Тайӧ Оланпасыс вынсялӧ 2018 вося тӧвшӧр тӧлысь 1 лунсянь. 

